
GOUVÈNÈ CUOMO ANONSE SIBVANSYON FEDERAL $18 MILYON POU EDE 

NOUYÓKÈ KI PAP TRAVAY YO RETOUNEN TRAVAY 
 

Lajan Federal garanti pou ede preske 95,000 moun kap chèche travay avèk 
konsèy entansif sou karyè 

 
 
Gouvènè Andrew M. Cuomo jodia te anonse ke yo te bay yon sibvansyon federal $18 
milyon a New York ki pral kontinye sèvis re-anplwaman pou moun yo kap resevwa 
benefis asirans chomaj. Sibvansyon an– prim ki pi elve nan peyi a– soti nan Depatman 
Travay Etazini nan kad inisyativ Re-evalyasyon Kalifikasyon ak Re-anpwlaman. 
 
Finansman sa a bati sou yon sibvansyon pou $10.3 milyon ke yo te bay nan 2012, yon 
sibvansyon $11 milyon nan 2013, ak yon sibvansyon $18 milyon nan 2014, yo tout 
konbine ansanm te ede 178,788 Nouyòkè ki nan chomaj. Sibvansyon ane sa te 
ogmante baze sou pèfòmans eta e li antisipe pou ede plis pase 95,000 Nouyòkè. 
 
“Kòm ekonomi New York kontinye ap rebondi, eta sa a te devlope yon modèl efikas, ki 
bay prèv pou matche sila yo ki nan bezwen travay avèk anplwayè yo kap chèche pou 
yo grandi ak pwospere nan Empire State,” Gouvènè Cuomo te deklare. “Finansman sa 
a pral ede kontinye efò sa yo epi asire ke moun yo ki bezwen travay gen resous ki 
disponib pou yo fè sa.” 
 
Konseye karyè Depatman Travay Eta New York ap travay avèk benefisyè Asirans 
Chomaj yo chwazi nan pwogram lan nan kad yon ajanda agresif ki enkli twa reyinyon 
obligatwa en-a-en, yon plan pou chèche travay, evalyasyon fòmasyon, ak referans 
sèvis re-anplwaman adisyonèl. 
 
“Aksan prensipal nou se travay, travay, travay epi asire ke Nouyòkè ki nan chomaj yo 
gen konpetans, konnen kijan, ak oryantasyon pou navige nan yon mache travay kap 
chanje,” te deklare Komisyonè Travay Eta pa Entèrim Mario J. Musolino. “Pi bon nouvèl 
nou te ka tande nan bouch yon Nouyòkè ki nan chomaj se: yo pa bezwen asirans 
chomaj ankò paske yo jwenn yon djòb. E nou tande sa nan Eta chak jou.” 

Afektasyon Fon*  

Rejyon Kantite Lajan 

Kapital $1,3 milyon 

Rejyon Sant NY $1 milyon 

Finger Lakes $1,5 milyon 

Long Island $2,4 milyon 

Mid-Hudson $2,4 milyon 

Mohawk Valley $725.000 

NYC $5,5 milyon 

North Country $500,000 

Southern Tier $800.000 

Rejyon Lwès NY $1,8 milyon 

Total $18 milyon dola 

*Kantite lajan an sijè a chanje baze 
sou bezwen rejyon an 

 

 
Depite Charles B. Rangel te deklare, “Tout moun ki vle travay ta dwe anmezi pou jwenn 
yon djòb. Gen twòp moun ki toujou pap travay e mwen aplodi efò ankou Gouvènè 
Cuomo pou ede sila yo ki poko santi efè redresman ekonomik peyi nou an.” 
 
Depite Nita Lowey te deklare, “Nouyòkè ki pap travay yo ap fè anpil efò pou yo jwenn 
yon travay pral benefisye grandman nan envestisman federal la. Nou dwe kontinye bay 
resous, konsèy, ak fòmasyon pou moun kap chèche travay yo kidonk yo ka yon fwa 
ankò gen endepandans finansye. Antanke yon manm li la lontan nan Komite Afektasyon 
Chanm nan, mwen pral kontinye travay pou dirije resous federal yo pou takle chomaj 
nan New York.” 
 
Depite José E. Serrano te deklare, “Finansman federal sa ki soti nan Depatman Travay 
Etazini pral pèmèt nou kontinye ede Nouyòkè ki nan chomaj yo jwenn aksè a yon nouvo 
djòb. Nan 2014 sèlman, finansman sa te ede preske 200,000 moun pou retounen traay. 
Grasa siksè sa a, New York pral anmezi pou konte sou plis finansman an 2015 pou plis 
redwi pousantaj chomaj nan ede plizyè santèn milye moun fè tranzisyon a yon nouvo 
djòb. Mwen patikilyèan kontan ke yon pati enpòtan nan finansman sa ale nan Bronx ak 
nan rès Vil New York.” 
 
Depite Jerrold Nadler te deklare, “Finansman pou sèvis re-anplwaman te ede plizyè 
santèn milye Nouyòkè se pi bon bagay ki dwe fèt pou ede fanmi kap travay di nou yo se 
pi bon bagay ki dwe fèt pou ekonomi nou an. Kreyasyon travay se fason nou adrese 
chomaj, se fason nou sipòte fanmi New York yo epi ranfòse ekonomi nou an. Mwen te 
fyè dèske m te sipòte finansman federal pou sèvis re-anplwaman e mwen aplodi 
Gouvènè Cuomo ansanm avèk Depatman Travay Eta New York pou travay yo nan 
garanti sibvansyon federal $18 milyon sa pou ede plis pase 95,000 Nouyòkè nan eta.”  

Depite Carolyn B. Maloney te deklare, “Nou te genyen 64 mwa kwasans travay youn 
dèyè lòt, men gen twò Nouyòkè ki toujou ap chèche travay. Kantite pozisyon travay 
disponib te kontinye ap grenpe depi fen resesyon an, kidonk nou ka ede redwi 
pousantaj chomaj menm plis nan ede sila yo kap chèche travay pou jwenn bon travay 
la. Se poutèt sa mwen te travay pou sipòte finansman federal sa a. Mwen aplodi 
Gouvènè Cuomo paske li te travay pou asire ke pwogram re-anpwlaman New York la 
pami sa ki pi bon nan peyi a, e ke yo itilize resous yo nan bon fason.” 
 
Depite Nydia M. Velázquez te deklare, “Pwogram valab sa a ede fanmi kap travay nan 
New York yo ki vin nan chomaj pou jwenn nouvo djòb, rekòmanse epi kanpe sou pye 
yo. Mwen fyè pou m wè resous federal yo angaje pou sa.”  
 
Depite Gregory Meeks te deklare, “Map rejwenn Gouvènè Cuomo nan efò l pou redwi 
chomaj ak mank travay. Preske yon tyè nan sibvansyon jodia pral bay rezidan Vil New 
York spesyalis devlopman resous imen, tankou sila yo ki nan Sant Karyè Queens. 
Mwen sipòte plènman efò pou retounen nan 5yèm Distri Kongrè a ansanm avèk Eta 
New York pou travay konplè.” 
 
Depite Joe Crowley te deklare, “Pwogram Asirans Chomaj la enpòtan pou plizyè milye 
Nouyòkè ki te pèdi travay yo san yo pat anfòt e yap chèche travay – non sèlman nan 
bay asistans tanporè, men tou nan sipòte sèvis karyè ak preparasyon travay. 
Sibvansyon federal sa pral fè yon wout long nan ede Nouyòkè ki an chomaj yo vin 
rejwenn travay.”  
 
Depite Steve Israel te deklare, “Ede Nouyòkè kap travay di yo pou retounen travay se 
yon fason rapid pou ranfòse ekonomi nou an. Mwen fyè pou m rejwenn patnè nou yo 
nan eta pou bay zouti federal ak sipò pou ede New York alatèt peyi a nan fè tranzisyon 
pou plizyè milye Nouyòkè soti nan chomaj pou yo rejwenn travay.”  
 
Depite Brian Higgins te deklare, “Ede Nouyòkè yo re-antre nan travay se yon pyès 
enpòtan pou kenbe ekonomi nou an fò. $18 milyon nan fon federal sa, yo te bay $1.8 
milyon pou Lwès New York, pral bay oryantasyon ak sipò ki nesesè pou asire ke sila yo 
kap chèche travay kapab fè tranzisyon an avèk siksè sou mache travay la epi jwenn 
travay ki peye.” 
 
Depite Yvette D. Clarke te deklare, “Mwen aplodi Gouvènè Cuomo pou angajman l nan 
sipòte gason ak fi yo ki vle travay men ki pa ka jwenn travay. Byenke ekonomi nou an 
ap kontinye rekipere nan gwo resesyon an, pousantaj resesyon an pou Ameriken 
Afriken ak travayè panyòl yo rete inakseptableman elve, patikilyèman pou jèn gason ak 
fi yo. Ekonomi nou an depann sou bay moun sa yo resous ki obligatwa pou devlope 
talan inik yo.”  
 
Depite Paul Tonko te deklare, “Chomaj pèsistan anpeche Nouyòkè kap travay san 
relach yo pou yo anmezi pou reponn a bezwen fanmi yo. Li ka egalman peze sou tout 
yon eta, diminye sou kwasans ekonomik ak toufe inovasyon. Mwen rekonesan a 
Gouvènè Cuomo ki te fè inisyativ sa vini yon priyorite, ede fi ak gason nan eta nou an 



Haitian Creole 

retounen travay. Nan Kongrè a, mwen pral kontinye pouse pou kalite sipò sa, ki bay 
kreyatè travay yo zouti yo bezwen pou pote travay nan Capital Region.” 
 
Depite Sean Patrick Maloney te deklare, “Sa a se yon envestisman enpòtan nan zanmi 
ak vwazen nou yo nan Hudson Valley ki te revoke pou ede yo jwenn konpetans yo 
bezwen pou fè konpetisyon nan mache travay jodia. Nou ka rebati ekonomi nou an ak 
ranfòse kominote nou yo nan Hudson Valley nan envesti nan katye nou yo epi asire nou 
gen yon mendèv ki fòme ak kalifye.”  
 
Depite Kathleen Rice te deklare, “Kòm ekonomi nou an ap kontinye rekipere, nou 
bezwen rete agresif nan efò nou pou ede fi ak gason nou yo ki nan chomaj nan Long 
Island ak nan New York jwenn aksè a fòmasyon ak sipò yo bezwen pou jwenn bon 
travay. Mwen kontan paske fon federal la te bay sipò pou efò sila yo, e nou pral 
kontinye travay di nan nivo lokal, eta ak federal pou ede tout Nouyòkè yo reyisi nan 
ekonomi 21yèm syèk la.” 
 
Depite Elise Stefanik te deklare, “Pa gen yon pi bon solisyon pou chomaj nan upstate 
New York pase travay ki peye byen. Sibvansyon sa pral ede fanmi ki nan chomaj yo 
nan North Country resevwa èd ak fòmasyon ki pral ede yo re-antre nan mache travay la 
epi ede lite kont chomaj.” 
 
Depite Lee Zeldin te deklare, “Fè patenarya avèk Gouvènè Cuomo ak gouvènman eta 
nou an, fon sa yo pral ede bay moun Long Island ki nan chomaj zouti ak fòmasyon pou 
yo retounen nan mache travay la. Anpil Nouyòkè ki nan chomaj ap travay di pou yo 
jwenn yon djòb pou ede peye fakti yo e anpil lòt te renonse nan chèche travay. 
Sibvansyon sa pral fè yon wout long nan ede moun Long Island yo ansanm avèk 
ekonomi lokal nou an.” 
 
Nenpòt moun kap chèche yon travay ta dwe vizite Sant Karyè Depatman Travay ki pi 
pre a, sa ki kapab jwenn la: www.labor.ny.gov/career-center-locator. 

